
268268

Libër Kujtimi i Kosovës, Viti 1998

Xhavit (Tahir) Qufaj
(12.10.1969, shqiptar nga Peja/Peć, tre fëmijë, 
pjesëtar i UÇK-së)

Enver (Tahir) Alaj
(12.10.1975, shqiptar nga Drenoci/Dreno­
vac, komuna e Deçanit/Dečani, arsimtar, i 
pamartuar, pjesëtar i UÇK-së)

Enveri ka qenë student i Shkollës së Lartë 
Pedagogjike në Gjakovë/Đakovica. Aderoi 
në UÇK pas konfliktit në Glogjan/Glođane, 
më 24.03.1998 [të shikohen regjistrimet në 
faqen 13]. Gjatë vitit 1998, dy herë e kanë 
plagosur në konfliktet me forcat serbe.

Rrustemi ka qenë gjyqtar në Gjykatën 
Komunale në Deçan/Dečane para viteve të 
nëntëdhjeta. Gjatë viteve të nëntëdhjeta, 
një kohë ka kaluar në Gjermani, ndërkaq 
në fillim të verës së vitit 1998, ai u kthye në 
Kosovë dhe aderoi në UÇK.

Lumniu e kishte mbaruar Akademinë 
Ushtarake në Rajllovc, te Sarajeva [BdheH]. 
Deri në vitin 1993, punonte në aeroportin 
e Batajnices [Serbia]. Pastaj emigroi në 
Gjermani. Në fillim të luftës në Kosovë, ai 
shkoi në Shqipëri. Atje ishte i ngarkuar me 
trajnimin e ushtarëve të rinj. 

Në datën 6.07.1998, Enveri, Rrustemi, 
Lumniu dhe Xhaviti kanë rënë në luftimet 
me forcat serbe në Loxhë/Lođa. Rrustemi, 
Lumniu, Xhaviti dhe Enveri u varrosën në 
varrezat e Isniqit/Istinić [Deçan/Dečani] 
më 7.07.1998. Enveri u rivarros në varrezat 
familjare në Drenoc/Drenovac [Deçan/
Dečani] më 6.07.2000. Mbetjet mort­
ore të Lumniut janë rivarrosur në Var­
rezat e Dëshmorëve të Luftës në Stanoc 
të Poshtëm/Donje Stanovce [Vushtrri/
Vučitrn] më 1.09.1999. Rrustemi edhe sot 
prehet në varrezat e Isniqit/Istinić. 
Burimet: deklarata Z.A, FDH-33482; deklarata 
S.H, FDH-36663; J. Martinsen, Regjistri.., FDH-
26092; H. Hasani, Dëshmorët.., FDH-25596; B. 
Hamzaj, Priča o.., 70.

Radoš (Radovan) Paunović
(17.06.1941, malazez nga Rashiqi/Raušić, 
komuna e Pejës/Peć, bujk)

Radoši, i quajtur Lakoša, nga vdekja e 
nënë Milenes, jetonte vetëm në shtëpinë 
familjare në Raushiq/Raušić. Kurrë nuk 

u martua. Në datën 6.07.1998, te ai erdhi 
një grup ushtarësh i UÇK-së nga fshati 
Vranoc/Vranovac. E morën Radošin dhe 
e çuan në drejtim të panjohur. Një komshi 
shqiptar i pyeti ushtarët përse po e merrnin 
Radošin, i cili sipas tij ishte një njeri i mirë, 
ndërkaq ata e kërcënuan se do ta merrnin 
edhe atë. Nga ajo ditë, Radošit i humbet 
çdo gjurmë. Për fatin e tij nuk dihet asgjë 
as sot. Në regjistrin e KNKK-së, rasti i tij i 
zhdukjes është i sistemuar në lëndën që e 
mban numrin YUK-050023-01.
Burimet: deklarata M.R, FDH-5521,IS; 
deklarata V.R, FDH-5522; USCG KGDH, 
Regjistri.., FDH-8817; KNKK, Persona të 
zhdukur.., FDH-9795.

Nazmije (Ymer) Hoti
(1929, shqiptare nga Peja/Peć, amvise, tre 
fëmijë) 

Në muajin maj të vitit 1997, Nazmija e 
moshëthyer me familje ka kaluar në Ulqin 
[Mali i Zi], për shkak të situatës së tend­
osur në Pejë/Peć. Në datën 6.07.1998, ajo 
u kthye vet te e bija Sanije Krasniqi, në 
Pejë/Peć. Në mëngjes, më 7.07.1998, ajo 
shkoi për ta kontrolluar shtëpinë e vetë 
në Rrugën APJ. Ishte kjo hera e fundit kur 
Sanija e shihte të ëmën të gjallë. Pas dy 
ditësh, më 9.07.1998, Sanija ka mësuar nga 
disa njerëz se të ëmën ia kishin vrarë forcat 
serbe. Menjëherë ka shkuar në Bashkësinë 
Islame (Vakëf ). Atje i thanë se policia e ka 
lajmëruar po atë ditë Bashkësinë Islame se e 
kishte gjetur trupin e Nazmijes në shtëpinë 
e Ndrec Konit, jo shumë larg nga shtëpia e 
saj. Njerëzit e Vakëfit, po atë ditë, e kanë 
varrosur Nazmijen në varrezat e qytetit. 
Pas përfundimit të luftës, në muajin kor­
rik të vitit 2000, familjarët i kanë rivarro­
sur mbetjet mortore të Nazmijes në lagjen 
Dardania III/Brežanik III në Pejë/Peć.
Burimet: deklarata S.M, FDH-15853; ICTY, IT
-02-54 (S. Milošević), EX.298.2.3, FDH-30899; 
KKMKRFJ, Personat.., FDH-10832.

Tahir (Canë) Tahiri
(13.11.1982, shqiptar nga Barani/Baran, 
komuna e Pejës/Peć, nxënës, pjesëtar i UÇK-së)

Si pjesëtar i UÇK-së, Tahiri kishte për 


